
هاوڕێ حه سه ن حه مه 

پوخته   

كتوپڕ  به شێوه یه كى  2014دا  ئابی  3ى  له   شه نگال  قه زاى 

سه ربازییه وه ،  له ڕووى  داعش.  چه كدارانى  ده ست  كه وته  

پارتى  به رپرسیارێتى  له ژێر  قه زاكه   سه ره كى  به شێوه یه كى 

دیموكراتى كوردستاندا بوو، ئه مه ش له به رئه وه ى لە  دواى 

دیموكراتى  پارتى  ئابی2014،  3ى  تاوه كو  2003وه   ساڵى 

گه وره ترین  سه ربازییه وه   و  سیاسی  لــه ڕووى  كوردستان 

ئه م  سه ره كى  پرسیارى  هه بوو.  ناچه یه دا  له و  نفوزى 

ئایا كه ناڵى ڕووداو و كه ناڵى كه ى  لێكۆڵینه وه یە ئه وه یه ، 

ئێن ئێن چۆن ڕووماڵى كه وتنى شه نگالیان كردووه  له ڕاپۆرته  

هه واڵیه كانیاندا له ساڵى 2014دا؟ ئه م لێكۆڵینه وه یه  به  سوود 

بۆ  شیكارى  له قاڵبدان،   « فره یمینگ  تیۆرى  له   وه رگرتن 

كه ى  كه ناڵى  و  ڕووداو  كه ناڵى  هه واڵیانه ى  ڕاپۆرته   ئه و 

ئێن ئێن كردووه ، كه  له سه ر كه وتنى شه نگال له  3ى ئاب 

كردوویانه .  شه نگاله وه   كه وتنى  له باره ى   2014 ئابی   8 بۆ 

ڕووداو  گه یشتووه ،  ده رئه نجامه   بــه و  لێكۆڵینه وه كه  

ئه گه رچی زۆرترین ڕاپۆرته  هه واڵى هه یه  له سه ر كه وتنى 

له وه ى  به دووربگرێت  خۆى  هه وڵیداوه   به ڵام  شه نگال، 

كه  كێ به رپرسیاره  له  كه وتنى شه نگال، كه وتنى شه نگال 

ئێن  ئێن  كه ى  هه مانشێوه   به   »پێشمه رگه ».  پاڵ  ده داته  

پێنج ڕۆژى سه ره تاى ڕووداوه كه  به هۆى بوونى  له ماوه ى 

كوردستان،  دیموكراتى  پارتى  له گه ڵ  سیاسی  ڕێكه وتنى 

كه وتنى شه نگال ده داته  پاڵ »پێشمه رگه »، كه  خۆى بۆخۆى 

چه مكێكى بێلایه نه . به ڵام دواى تێكچوونى په یوه ندییه كانى 

گۆڕان له گه ڵ پارتى، كه ى ئێن له سه دا سه د به رپرسیارێتى 

كه وتنى شه نگال ده داته  پاڵ »هێزه كانى پارتى«.

له قاڵبدان،  تیۆرى  شه نگال،  كه وتنى  سه ره كیه كان:  ووشه  

پارتى،   پێشمه رگه ى  پێشمه رگه ،  ئێن،  ئێن  كه ى  ڕووداو، 

ڕووماڵى لایه نگیرانه .

پێشه كى

ڕێكخراوى ده وڵه تى ئیسلامى ناسراو به  داعش له  3ى ئابی 

2014 هێرشى كرده  سه ر شه نگال و توانی له ماوه یه كى زۆر 

ئێزیدییه كان  هۆیه شه وه   به م  داگیربكات،  قه زاكه   كورتدا 

ڕووبـــه ڕووى  شــاره كــه بــوون،  ڕه سه نى  دانیشتوانى  كه  

كۆمه ڵكوژى ئاواره بوون و ده سترێژى سێكسی و ماڵوێرانى 

به سوود  هــه وڵــده دات  لێكۆڵینه وه یه   ئه م   .)1( بوونەو 

فره یمینگ«،   « له چێوه دان  میدیایی  تیۆریی  له   وه رگرتن 

باس له كه وتنى شه نگال بكات له ڕووماڵى میدیایی كه ناڵى 

سه ره كى  پرسیاری  دا.  ئێن  ئێن  كه ى  كه ناڵى  و  ڕووداو 

و  ڕووداو  كه ناڵى  چۆن  لــه وه ى:  بریتییه   لێكۆڵینه وه كه  

كه ناڵى كه ى ئێن ئێن ڕووماڵى كه وتنى شه نگالیان كردووه  

یه كه مى  ڕۆژى  پێنج  له ماوه ى  هه واڵییه كانیاندا  له ڕاپۆرته  

گه یشتووه ،  ده رئه نجامه   به و  لێكۆڵینه وه كه   ڕووداوه كه دا؟ 

ڕووداو سه ره ڕاى ئه وه ى بانگه شه ى بێلایه نى ده كات، به ڵام 

به هیچ شێوه یه ك له  ڕاپۆرته  هه واڵه كانیدا كه وتنى شه نگال 

كوردستان،  دیموكراتى  پارتى  هێزه كانى  ئه ستۆى  ناخاته  

ئه ستۆى  ده یخاته   كه مدا  هه واڵێكى  له چه ند  به ڵكو 

باس  هه واڵدا  له هه ندێك  له به رامبه ریشدا  »پێشمه رگه »، 

دیموكراتى  پارتى  هێزه كانى  به رخوردانى  و  قاره مانى  له  

كه ى  سه رسورمانه   جێگه ى  ئــه وه ى  ده كــات.  كوردستان 

ئێن ئێن ڕووماڵێكى زۆر »شه رمنانه ى« كه وتنى شه نگالى 

كه وتنى  هه واڵیدا  له یه ك  ته نها  به شێوه یه ك  ــردووه ،  ك

شه نگال ده داته  پاڵ هێزه كانى پارتى، ئه و هه واڵه ش هی 

ئه مه   وه ریگرتووه،  نیوزه وه   فورات  له سایتى  نیه ،  خۆى 

شه نگال  كه وتنى  به رپرسیارێتى  جار  نۆزده   له كاتێكدایه  

توێژینه وه كه دا  له   توێژه ر  »پێشمه رگه ».  ئه ستۆى  ده خاته  

ئێن  كه ى  شه رمنانه ى  ڕووماڵه   ئه م  كه   سه لماند  ئه وه ى 

گۆڕان  بزوتنه وه ى  ده گه رێته وه   له وكاته دا  ئه وه   بۆ  ئێن 

دیموكراتى  پارتى  له گه ڵ  هه بووه   سیاسی  ڕێكه وتنى 

كه وتنى شه نگال له ڕووماڵى

كه ناڵى ڕووداو و كه ناڵى كه ی ئێن ئێن دا

زۆرى  خاترێكى  له هه واڵه كانیدا  هه ربۆیه   كوردستان، 

پارتى دیموكراتى كوردستانى گرتووه . له دواى تێكچوونى 

په یوه ندییه كانى گۆڕان له گه ڵ پارتى، كه ى ئێن ئێن سه د 

له سه د كه وتنى شه نگال ده خاته  ئه ستۆى »هێزه كانى پارتى 

دیموكراتى كوردستان.«

كه وتنى شه نگال

ئیسلامی  ده وڵه تى  چه كدارانى  2014دا،  ئابی  3ى  له  

ناوچه كانى  و  شه نگال  قـــه زاى  ــه ر  س هێرشیانكرده  

چیاى  ــه ره و  ناچاركرد  ب ئێزیدییه كانیان  ده وروبـــه رى، 

به ره و  نه یانتوانى  كه   كه سانه ى  ئه و  هه ڵبێن،  شه نگال 

چه كدارانى  له لایه ن  یاخود  كوژران،  یان  هه ڵبێن،  چیاكه  

داعشه وه  ڕفێنران. له 4ى ئابی 2014دا چه كدارانى ده وڵه تى 

هه زار  ــان  ده ی گــرت،  چیاكه یان  چـــوارده ورى  ئیسلامى 

شوێن،  ئاو،  و  نان  به بێ  له چیاكه   هۆیه وه   به م  ئێزیدی 

پێداویستى  گیریان خوارد، له هاوینێكى گه رمدا كه  پله ى 

گه رما له سه رووى په نجا پله ى سه دییه وه  بوو. ئه م حاڵه ته  

به رده وامبوو تاوه كو كۆمه ڵگه ى نێوده وڵه تى ده ستێوه ردانى 

8ى  له   ئه نجامدا  ئیسلامى  ده وڵه تى  چه كدارانى  له دژى 

سه لامه ت  ڕێره وێكى  ئابدا  9-13ى  له نێوان  2014دا،  ئابی 

و  كرایه وه   ئێزیدییه كان  بۆ  كوردییه كانه وه   هێزه   له لایه ن 

كرد)2(.  كوردستان  له هه رێمى  ڕوویان  زۆریان  زۆرینه ى 

ده كه وێته   شه نگال  ناوچه ى  عێراقی  ده ستورى  به پێى 

سنورى ئه و ناوچانه ى كه  به ناوچه ى جێناكۆك ده ناسرێن 

شه نگال  داگیركردنى  پێش  به غدا)3(.  و  هه ولێر  له نێوان 

هێزه   كۆنتڕۆڵى  له ژێر  ناوچه یه   ئه و  داعشه وه ،  له لایه ن 

دیموكراتى  پارتى  هێزه كانى  به دیاریكراویش  كوردییه كان 

كوردستاندا بوو)4(. وه ك ئاشكرایه ، هێزه كانى حكومه تى 

هه رێمى كوردستان به سه ر دوو لایه نى سیاسیدا دابه شوون، 

نیشتیمانى  یه كێتى  و  كوردستان  دیموكراتى  پارتى 

یه كیان  كه م  لیوایه كى  چه ند  ئێستا  تاوه كو  كوردستان. 

گرتۆته وه  و له ژێر سه رپه رشتى وه زاره تى پێشمه رگه دان. 

ــرن،  وه رده گ حزب  له   فه رمان  تر  هێزانه ى  ئه و  باقی 

له مه ش  به سه ریاندا.  نییه   كۆنتڕۆڵی  پێشمه رگه   وه زاره تى 

یه كێتى  و  كوردستان  دیموكراتى  پارتى  ته نانه ت  زیاتر، 

نیشتیمانى كوردستان كاریگه ریان له سه ر لیوا هاوبه شه كانى 

پێشمه رگه ش هه یه . باشترین به ڵگه ش بۆ سه لماندى ئه م 

ڕاستیه  ئه وه یه ، له دواى ڕووداوه كانى 16ى ئۆكتۆبه رى 2017 

لیوا هاوبه شه كانى پێشمه رگه  هه ڵوه شانه وه  و جارێكى تر 

به سه ر هێڵه  حزبییه كاندا دابه شبوونه وه )5(. به مشێوه یه  ئه و 

هێزانه ى كه  به رپرسبوون له پاراستنى شه نگال به زۆرى له  

پێكهاتبوون)6(. دواى  پارتى دیموكراتى كوردستان  هێزى 

تێكچوونى په یوه ندییه كانى پارتى دیموكراتى كوردستان و 

بزوتنه وه ى گۆڕان، له ساڵیادى كاره ساتى شه نگالدا ئه م دوو 

لایه نه  كه وتنه  تۆمه تبه خشینه وە له به رامبه ر یه كتریدا، ڤیان 

ده خیل، ئه ندامى په رله مانى عێراق له سه ر فراكسیۆنى پارتى 

له وته یه كى دا ده ڵێت: »بۆچى تا ئێستا وه زیرى پێشمه رگه  

عێراق  په رله مانى  ئه ندامه ى  ئه و  ــه دراوه«.   ن له سێداره  

ڕاسته وخۆ مسته فای سه ید قادر، وه زیرى پێشمه رگه ى ئه و 

كاتی، به  به رپرسیار له  كه وتنى شه نگال له قه ڵه مدا. به ڵام 

له دواى وته كانى ڤیان ده خیل، سه عید كاكه یی ڕاوێژكارى 

وه زیرى پێشمه رگه ، وڵامى وته كانى ڤیان ده خیلی دایه وه 

شێوه یه ك  به هیچ  پێشمه رگه   ــى  »وه زاره ت ڕایگه یاند:   و 

به رپرس نه بووه  له و هێزانه ى كه  له  شه نگال بوون، ته نها 

14 لیوا له ژێر فه رمانى وه زاره تدابوون، ئه وانیش له شه گال 

پێشمه رگه كانى  »ئه وه   ده ڵێت:  كاكه یی  سه عید  نه بوون. 

پارتى بوون كه  سه نگه ریان له به رامبه ر داعش چۆڵكرد و  

نه یانتوانى به رگرى له خه ڵكى شه نگال بكه ن«)7(.

تیۆرى فره یمینگ » له قاڵبدان« چێوه  هه واڵ

وه ك  ئاره زوومه ندانه »  »ڕووماڵى  فره یمینگ  چه مكى 

هه واڵییه كاندا  شیكردنه وه   له   ســه ره كــى  ئامڕازێكى 

دیاریكردنى  و  ده ستینشانكردن  به مه به ستى  سه ریهه ڵدا 

لایه نگیرى سیاسى له  ڕاپۆرته  هه واڵه كانى میدیادا. كڕۆكى 

فره یمینگ  كــه وا  ــه وه ى  بریتییه  ل فره یمینگ  چه مكى 

و  زمان  به كارهێنانى  كه وا  شێوازه ى  ئه و  بۆ  ئاماژه یه  

هه ڵبژاردنى ڕاستیه كان، وێنه كان، ڕاده  و ئاستى قه باره ى 

بابه تێكى  بۆ  ته رخانده كرێت  كه   فۆكه س،  و  گرنگیپێدان 

ڕاپۆرت  كه   ئه وه ى  بۆ  سه ربكێشێت  ده شێت  دیاریكراو 

و هه واڵه  بێلایه نه كان بگۆڕێن بۆ ڕوماڵێكى تا ئه و په ڕى 

له   بابه تێك)8(.  ئاست، سیاسیانه  و لایه نگیرییانه ى وه ها 

ڕووماڵى  »فره یمكردنى  به ناونیشانى  دا  لێكۆڵێنه وه كه ى 

هه واڵى نێوده وڵه تى ویلایه ته  یه كگرتووه كان: جیاوازییه كان 

فڕۆكه یه كى  به ردانه وه ى   ڕووداوه كانى  گێڕانه وه ى  له  

ڕۆبێرت  كۆریى«،  ئاسمانى  هێڵى  فڕۆكه ى  و  ئێرانى 

ئێنتمان له ساڵى 1991دا ئه وه ى خسته ڕوو، كه  چۆن میدیاى 

ویلایه ته  یه كگرتووه كان به شێوه یه كى زۆر جیاواز ڕووماڵى 

له   كــردووه .  لێكچووه ى  هاوشێوه  و  ڕووداوه   دوو  ئه و 

هه ردوو  ڕووماڵى  بۆ  شیكارى  ئینتمان  لێكۆڵینه وه كه یدا 

ڕووداوه كه  كردووه  له  میدیاى ویلایه ته  یه كگرتووه كاندا كه  

له خۆ  مه ده نى  فڕۆكه ى  به ردانه وه ى  ڕووداوه كه   هه ردوو 

ده گرن. یه كه مین ڕووداو به ردانه وه ى فڕۆكه یه كى مه ده نى 

جه نگى  فڕۆكه یه كى  له لایه ن  1983دا  له ساڵى  بوو  كۆرى 

یه كێتى سۆڤێتى جارانه وه  دواى ئه وه ى كه  فڕۆكه  كۆرییه كه  

دووه م  ڕووداوى  سۆڤێته وه .  یه كێتى  فه زاى  نێو  چووه  

 1988 له ساڵى  ئێرانى  فڕۆكه یه كى  به ردانه وه ى  له   بریتییه  

یه كگرتووه كانه وه   ویلایه ته   جه نگى  كه شتیگه لى  له لایه ن 

ئێران به ره و  له كه نداوى فارسى دواى ئه وه ى فڕۆكه كه ى 

كه شتیگه لى جه نگى ویلایه ته  یه كگرتووه كان ده ڕۆیشت)9(. 

ئه وه ى  وه ك  كرد  ڕووداوه كه   له  هه ردوو  باسى  ئینتمان 

له دوو  هاوشێوه ن  ڕووداوى  دوو  ــه   ڕووداوه ك هــه ردوو 

ڕووى سه ره كییه وه : یه كه م، هه ر دوو ڕووداوه كه به هۆى 

ڕوویاندا،  زانیارییه وه   نه بوونى  و  سه ربازیی  هه ڵه ى 

نه   نه بوون،  به ئه نقه ست  ڕووداوانــه   له و  كام  هیچ  واته  

فڕۆكه   ئه و  كه   هه بوو  ئه وه ى  زانیارى  سۆڤێت  یه كیتى 

ویلایه ته   كه شتیگه لى  نه   مه ده نییه  و  فڕۆكه یه كى  كۆرییه  

فڕۆكه   ئه و  كه   هه بوو  ئــه وه ى  زانیارى  یه كگرتووه كان 

ئێرانییه  فڕۆكه یه كى مه ده نییه .  دووه م هه ردوو ڕووداوه كه  

قوربانى مرۆیی گه وره یان لێكه وته وه . له به رئه مه ، ئه گه ر 

ده بواییه   بوایه ،  بێلایه ن  ئه مەریكى  میدیای  ڕووماڵى 

به یه ك  و  یه ك  وه ك  ڕووداوه كـــه ى  هــه ردوو  ڕووماڵى 

شێواز بوایه  و به یه ك قه باره  میدیاى ئه مەریكى ڕووماڵى 

به پێچه وانه وه ،  به ڵام  بكردایه .  ڕووداوه كــه ى  هــه ردوو 

ئه مەریكى  میدیای  گرنگیپێدانه وه ،  قه باره ى  ــه ڕووى  ل

به ردانه وه ى  ڕووداوى  خسته سه ر  گــه وره ى  فۆكه سێكى 

فڕۆكه  كۆرییه كه  له لایه ن یه كێتى سۆڤێته وه . بۆ نموونه ، 

ڕۆژنامه ى نیۆرك تایمزى ئه مەریكى 286 ڕاپۆرته  هه واڵى 

باشور  كۆریای  فڕۆكه كه ى  به ردانه وه ى  ڕووداوى  له سه ر 

كرد له لایه ن یه كێتى سۆڤێته وه . به ڵام، ته نها 102 ڕاپۆرته  

ئیرانییه كه  فڕۆكه   تێكشاندنى   ڕووداوى  له سه ر  هه واڵى 

 كرد له لایه ن ویلایه ته  یه كگرتووه كانه وه . ڕووماڵى میدیایی 

لێكچووه   ڕووداوه   دوو  ئه و  بۆ  یه كگرتووه كان  ویلایه ته  

ڕاستی  هه ڵبژاردنى  له ڕووى  جیاوازبوو.  زۆر  تاڕاده یه كى 

و زانیارییه كانه وه ، ڕۆژنامه ى نیۆرك تایمز له ڕووماڵكردنى 

یه كێتى  له لایه ن  كۆرییه كه   فڕۆكه   به ردانه وه ى  ڕووداوى 

سۆڤییه ته وه ، یه كێتى سۆڤێتى تۆمه تبار كرد و بانگه شه ى 

به   فه رمانیانكردووه   به ئه نقه ست  ئه وان  كه   كرد  ئه وه ى 

به پێچه وانه وه ،  مه ده نییه كه .  كۆرییه   فرۆكه   تێكشاندنى 

ئێرانییه كه،   مه ده نییه   فڕۆكه   به ردانه وه ى  له ڕووماڵكردنى 

كرابۆسه ر،  هێرشى  ئه مەریكا وه   كه شتیگه لى  كه لایه ن 

گوایه   كه   ده كرده وه   ئه وه   له سه ر  جه ختى  تایمز  نیۆرك 

كه شیگه لى ئه مەریكى زانیارى ته واوى له به رده ست نه بووه . 

له ڕووى هه ست و سۆز وروژاندنه وه ، ڕاپۆته  هه واڵییه كانى 

به شێوه یه كى  میدیا  دابه شده كرێت:  به ش  دوو  بۆ  میدیا 

بێلایه نانه  و وه ك خۆى باس له  ڕووداوێك ده كات، ئه و 

زاراوانه  به كاردێنێت كه  زاراوه ى بێلایه نن، به ڵام چه مك 

و زاراوه ى عاتیفى به كاردێنێت بۆ باسكردن له  ڕووداوێكى 

له   باسی  به شێوه یه ك  ئه مەریكى  میدیاى  بۆنموونه ،  تر. 

كه لایه ن  كه   ده كرد  كۆرییه كه   فڕۆكه   نێو  قوربانییه كانى 

سۆزى  و  هه ست  كه   ــه وه   ــه ردرای ب سۆڤێته وه   یه كێتى 

بۆنموونه ،  ده جووڵاند،  سۆڤێت  یه كێتى  له دژى  ڕایگشتى 

»له ده ستدانى ئازیزان«، تراژیدیا«. به ڵام بۆ قووربانییه كانى 

دوور  ووشــه ى  ئه مەریكى  میدیای  ئێرانییه كه ،  فڕۆكه  

ووشه ى  بۆنموونه ،  به كارده هێنا،  سۆزى  و  هه ست  له  

»پاسنجه ر« واته  سه رنشینى به كارده هێنا)10(.

میتۆدى لێكۆڵینه وه 

وێبسایتى  چۆن  بزانرێت  هه وڵدراوه   لێكۆڵینه وه دا،  له م 

ڕووداو و وێبساتى كه ى ئێن ئێن ڕووماڵى كه وتنى شه نگالیان 

له  3ى ئابی 2014دا كردووه . سه ره تا پیلانى توێژینه وه كه  

به و شێوه یه  بوو كه  هه ردوو وێبساتى كه ناڵى ئێن ئاڕتى ) 

وه ك كه ناڵێكى سه ربه خۆ له وكاته دا( و كه ناڵى كوردسات 

وه ربگرێت،  كوردستان  نیشتیمانى  به یه كێتى  سه ر  نیوزى 

به ڵام ئه رشیفى 2014ى ئه م دوو كه ناڵه  له كاتى ئه نجامدانى 

لێكۆڵینه وه كه دا به رده ست نه بوون. له به رئه م هۆیه  توێژه ر 

ته نها وێبسایتى ڕووداو و كه ى ئێن ئێنى وه رگرتووه . ته واوى 

پێنج  له ماوه ی  وێبسایته   دوو  ئه م  هه واڵییه كانى  ڕاپۆرته  

ته واوى  ته ماشاى  توێژه ره وه  وه رگیراون  و  له لایه ن  ڕۆژدا 

هه واڵه كان كراوه  له به روارى 3ى 8ى 2014ه وه  تاوه كو 8ى 

تیۆرى  بنه ماكانى  به پێى  هه واڵییه كان  ڕاپۆرته    .2014 ئابی 

له لایه ن  كه   ئه وه ى  هاوشێوه ى  پۆلێنكراون،  فره یمینگ 

له سه ره تادا،  به كارهێنراوه .  ئینتمانه وه   ڕۆبێرت  پڕۆفیسۆر 

هه وڵدراوه  ئه وه  ڕوونبكرێته وه  كه  تاچه ند ئه و دوو كه ناڵه  

ته رخانكردنى  له ڕێگه ى  شه نگالداوه   كه وتنى  به   بایه خیان 

هه واڵ له سه ر ڕووداوه كه . دواتر  لێكۆڵینه وه كه  له ماوه ى 

ڕاپۆرته  هه واڵیانه ى  ئه و  بۆ  ڕۆژه دا هه وڵیداوه   پێنج  ئه و 

كه وتنى  به رپرسیارێتى  كه   بگه ڕێت  وێبسایته كه   هه ردوو 

كه ناڵه   دوو  ئه م  بزانین  تاوه كو  ده كه ن  دیارى  شه نگال 

كێ.  ئه ستۆى  ده خه نه   شه نگال  كه وتنى  به رپرسیارێتى 

وێبسایتى ڕووداو له كۆى 121 ڕاپۆرته  هه واڵ كه  له ماوه ى 

هه یبووه ،  شه نگاله وه   كه وتنى  له باره ى  رۆژه دا  پێنج  ئه و 

شه نگال  كه وتنى  به رپرسیارێتى  به   ئاماژه ى  جار  كه مترین 

له باره ى  ڕووداو  كه   هه واڵیانه ى  ڕاپۆرته   له و  كــردووه ، 

كه وتنى شه نگاله وه  بڵاوى كردۆته وه ، 6 جار كه وتنى شه نگال 

ده داته  پاڵ هێزه كانى پێشمه رگه ى كوردستان، دووجاریش 

كه وتنى شه نگال ده داته  پاڵ حكومه تى عێراقى. له به رامبه ردا 

ده داته   شه نگال  كه وتنى  16جار  ئێن  ئێن  كه ى  وێبسایتى 

پاڵ هێزه كانى پێشمه رگه ، ئاماژه  به  كشانه وه ى هێزه كانى 

ده وروبه رى  ناوچه كانى  و  شه نگال  له   ده كات  پێشمه رگه  

شه نگال. ته نها یه ك جاریش كه وتنى شه نگال ده داته  پاڵ 

هێزه كانى پارتى دیموكراتى كوردستان. سه باره ت به  ئاستى 

گرنگیدان به  كه وتنى شه نگال، ڕووداو گرنگییه كى زیاترى به  

ڕووداوه كه  داوه ، له ماوه ى پێنج ڕۆژدا 121 هه واڵى له سه ر 

كه وتنى شه نگال كردووه ، به ڵام كه ى ئێن ئێن گرنگییه كى 

له سه ر  هه واڵى   106 ته نها  داوه ،  ڕووداوه كــه   به   كه مترى 

كردووه . له ڕووى به كارهێنانى ئه و چه مكانه ى كه  سۆز و 

عاتیفه ى ڕایگشتى ده جوڵێنێنن، هه ریه ك له و دوو كه ناڵه  

چه مكى جۆراو جۆر به كارده هێنن، كه  توێژه ر بۆ پێنج بوارى 

سه ره كى پۆلێنى كردوون و له  پێنج گروپدا جێیكردوونه  وه ، 

كه  ئه وانیش بریتین له ، ئاواره بوون و هه ڵهاتن، ده سترێژى 

سێكى و بازرگانیكردن به  ژنانى ئێزیدییه وه ، كۆمه ڵكوژى و 

جینۆساید، تراژیدیاو كاره ساتى مرۆیی، توندوتیژى و كاری 

وه حشیگه رانه . توێژه ر ته ماشای كۆى هه واڵه كانى هه ردوو 

كه ناڵه كه ى كردووه  له ماوه ى ئه و پێنج ڕۆژه دا بۆ ئه وه ى 

بزانێت تاچه ند ئه و ووشه  و ده سته واژانه  به كارهاتوون كه  

سۆز و عاتیفه ى ڕایگیشتى ده جوڵێنن.

كه وتنى شه نگال له ڕووماڵى میدیایی Rudaw و KNN دا

قه باره ى گرنگیپێدان

له ڕووى گرنگیدان به  كاره ساتى كه وتنى شه نگال، كه ناڵى 

كاره ساته كه  داوه ،  به   گه وره تری  گرنگییه كى  ڕووداو 

به شێوه یه ك ڕووداو له ماوه ى پێنج ڕۆژدا 121 هه واڵى له سه ر 

كه وتنى شه نگال كردووه ، به مه ش هه روه ك له خشته كه دا 

دیاره ، قه باره ى گرنگیدانى ڕووداو به  كه وتنى شه نگال 53% 

ئێن ئێن گرنگییه كى كه متری به و  بووه   ....به ڵام كه ى 

كاره ساته داوه  كه  له  3ى ئابی 2014ه و ڕۆژى دواتر له سه ر 

ده ستى چه كدارانى ده وڵه تى ئیسلامى به سه ر ئێزیدییه كاندا 

كه ى   2014 ئابی   8 بۆ   2014 ئابی  3ى  له ماوه ى  هات. 

ئێن ئێن له  106 هه واڵدا ئاماژه ى به و ڕووداوانه  كردووه ، 

هه روه ك له خشته كه دا دیاره ، ڕێژه ى گرنگى پێدانى كه ى 

ئێن ئێن به  ڕووداوه كه  %46.9 بووه . پێده چێت هۆكارى 

ڕووداو  كه   بگه ڕێته وه   ئه وه   بۆ  جیاوازییه   ئه م  سه ره كى 

ده زگایه كى گه وره تره  له  كه ى ئێن ئێن له ڕووى ستاف و 

توانای ماددییه وه .

به رپرسیارێتى

له كۆى  ڕووداو  كه ناڵى  دیــاره ،  خشته كه دا  له   هــه روه ك 

شه نگال  كه وتنى  لــه بــاره ى  كه   هـــه واڵ،  ڕاپــۆرتــه    121

ناوچه كانى  و  شه نگال  سه ر  بۆ  داعــش  هێرشه كانى  و 

به رپرسیارێتى  جار  شه ش  ته نها  ئه نجامیداوه ،  دوروبه رى 

پێشمه رگه )11(،  هێزه كانى  پاڵ  ده داته   شه نگال  كه وتنى 

حكومه تى  ئه ستۆى  ده خاته   به رپرسیارێتیه كه   دووجاریش 

عێراقی، جارێك باس له وه  ده كات كه  پێشمه رگه  تواناى 

و  به غدا  په یوه ندییه كانى  خراپی  به ڵام  زۆره،   به رگرى 

هاوكاری نه كردنى پێشمه رگه  له لایه ن به غداوه  كاریگه رى 

له سه ر تواناى پێشمه رگه  هه بووه ، هه واڵه كه  به م شێوه یه  

داڕێژراوه : »پێشمەرگە توانایەكی زۆر لەو زیاتریان هەیە 

بۆ بەرگریكردن لە ناوچەكەیان دژ بە چەكدارانی داعش، 

بەڵام پەیوەندییە ئاڵۆزەكەی كورد لەگەڵ بەغدا و نەبوونی 

پێنەدانی  و  بەغدا  حكومەتی  لەلایەن  هاوكارییەك  هیچ 

خۆی  كاریگەریی  بەغداوە،  حكومەتی  لەلایەن  مووچە 

لەسەریان هەبووە)12(.« له هه واڵه كه ى تریدا، ڕووداو باس 

له وه  ده كات ئه و چه كانه ى سووپای عێراقی كه  كه وتوونه ته  

ده ستى داعش له دژى پێشمه رگه  به كارى ده هێنن، هه روه ك 

هێرشەكانی  دوای  هاتووه  :  به مشێوه یه  هه واڵه كه دا  له  

هێزەكانی داعش لەڕۆژی 2014/7/9 بۆ سەر موسڵ و ناوچە 

پێشكەوتووی  چەكی  عێراق،  دیكەی  سوننەنشینەكانی 

زۆری سوپای عێراق كەوتە دەست هێزەكانی داعش، ئەو 

لە  شەڕەکانیدا  لە  داعشەوە  هێزەكانی  لەلایەن  چەكەش 

سەر  هێرشكردنە  بۆ  بەكاردەهێنرێت  عێراق  و  سووریا 

سوپای عێراق و پێشمەرگە، هەروەهاش بۆ هەڵمەتەكانیان 

بۆ سەر مەسیحییەكان و كوردانی ئێزیدیش )13(.

به رپرسیارێتى   جار  ڕووداو، شه ش  كه ناڵى  ئه وه ى  له گه ڵ 

به بێ  پێشمه رگه ،  پاڵ هێزه كانى  كه وتنى شه نگال ده داته  

ئه وه ى ئاماژه  به وه  بكات كه  ئه و پێشمه رگانه ، پێشمه رگه ى 

تێبینیه ،  جێگه ى  ــه وه ى  ئ بــه ڵام  سیاسین،  لایه نێكى  چ 

و  به دیاریكراویی  شه نگال  كه وتنى  لــه دواى  كه ناڵه   ئه و 

به شێوه یه كى ڕاسته وخۆ هێزه كانى سه ر به  پارتى دیموكراتى 

كاریگه ر  شه ڕكه رى  هێزێكى  و  پاڵه وان  وه ك  كوردستان 

پێشانده دا  داعش  دژى  جه نگى  پێشه وه ى  له به ره كانى 

هه واڵى  مانشێتێكى  نموونه ،  بۆ  هه واڵێكیدا.  له چه ند 

به هێزێكى  بارزانى  »مه نسوور  شێوه یه یه :  به م  ڕووداو 

گه وره وه  له ده وروبه رى شه نگاله »، له ناوه ڕكى هه واڵه كه دا 

مەنسوور  کاک  فەرماندەیی  بە  زۆر  »هێزێکی  هاتووه : 

یەک  لەشکری  هەردوو  فەرماندەیی  فەرماندەی  بارزانی 

و  ناوچەکە  گەیشتووەتە  قورسەوە،  چەکی  بە  گوڵان  و 

چاوەڕوان دەکرێت لە چەند کاژێری داهاتوودا گورزێکی 

پاکبکرێتەوە«)14(.  ناوچەکە  و  بدرێت  داعش  لە  سەخت 

»داعش  به ناونشیانى:  تردا  له هه واڵێكى  شێوه ،  به هه مان 

به وه   ئاماژه   ڕووداو  ده گرێت«،  ئیزیدى  كوردى  مناڵى 

كردووه ،  پێشڕه ویی  هه ندێك  داعش  ئه گه رچی  ده كات: 

به ڵام له ئێستادا هێزى پێشمه رگه  له پێشڕه وییدایە و هێزێكى 

بارزانى  مه نسور  ناوچه یه  و  ئه و  پێشمه رگه  چۆته   زۆرى 

هه واڵه كه ى  به مشێوه یه   ڕووداو  ده كــات،  سه رپه رشتى 

داعش  چەکدارانی  ــردووەوە  راب شەوی  »لە  داڕشتووه : 

توانیویانە لە هەندێک ناوچەی دەڤەری شنگال پێشڕەوی 

بکەن، بەڵام لە دوای نیوەڕۆی ئەمڕۆوە هێزی پێشمەرگە 

لەو ناوچانەدا لە پێشڕەویدان. بەپێی زانیارییەکانی تۆڕی 

ئەو  چووەتە  پێشمەرگە  زۆری  هێزێکی  رووداو  میدیایی 

گوڵان،  فەرماندەی هێزی  بارزانی،  مەنسوور  و  ناوچەیە 

سەرپەرشتییان دەکات«  )15(. به هه مان ئاڕاسته ، له هه واڵێكى 

تریدا به ناونیشانى: »پێشمەرگە شنگال گەمارۆ دەدات و 

ئه وه   بۆ  ئاماژه   ڕووداو  ماڵانەوە«،  نێو  دەچێتە  داعش 

ده كات كه  هێزێكى پارتى له پێشه وه ى هێرشى پێشمه رگه یه  

زێرەڤانی  پێشمەرگەی  »فەرماندەیەكی  شه نگال:  بۆسه ر 

لەبەرەی شەڕەوە بە تەلەفۆن بە تۆڕی میدیایی رووداوی 

راگەیاند كە پێشمەرگە ئێستا لەپێشڕەویدایە بەرەو شاری 

گوڵان  تایبەتی  لەشكری  كە  رایگەیاند  هەروەها  شنگال، 

پێشمەرگەدایە  هێرشی  لەپێشەوەی  قورسەوە  چەكی  بە 

له ڕاپۆرته    .)16( شنگال«  لە  داعش  چەكدارانی  سەر  بۆ 

هه واڵییه كى تریدا به ناونیشانى: » هەرێمی كوردستان بۆ 

ئەمەریكا: قۆناغی سوپاس بەسە، چەك و تەقەمەنی بدەنە 

پێشمەرگە« ڕووداو جارێكى تر ئاماژه  به وه  ده كات هێزێكى 

كاتدا  له نزیكترین  شه نگاله   له   قورسه وه   به چه كى  پارتى 

ده ست به  شه ڕ ده كه ن)17(. به مشێوه یه  ڕووداو كه وتنى 

شه نگال ده خاته  ئه ستۆى هێزه كانى پێشمه رگه  به بێ ئه وه ى 

ئاماژه  به  لایه نگیرى ئه و هێزانه  بكات بۆ پارتێكى سیاسی، 

به ڵام له هه مانكاتدا و به دیاریكراوى ئاماژه  به  قاره مانێتى 

و به رخودانى هێزه كانى پارتى ده كات له به ره كانى شه ڕدا.

هه واڵى  زۆرترین  ئێن  ئێن  كه ى  كه ناڵى  به پێچه وانه وه ، 

له سه ر به رپرسیارێتى كه وتنى شه نگال كردووه ، به شێوه یه ك 

له  بیست و یه ك شوێندا له هه واڵه كانیدا ئاماژه  به  هۆكار 

و لایه نى به پرس له  كه وتنى شه نگال ده كات، نۆزده  جار 

ڕاسته وخۆ  به شێوه یه كى  شه نگال  كه وتنى  به رپرسیارێتى 

له هه واڵێكدا  بۆنموونه   پێشمه رگه .  هێزه كانى  پاڵ  ده داته  

به ناونیشانى: »وه ڵامی  پارتی  بۆ راگه یه ندراوه كه ی  یه كێتی » 

به رپرسیارێتى  به مشێوه یه   به ڕوونى  زۆر  ئێن  ئێن  كه ى 

»له دوێنێوه   پێشمه رگه :  پاڵ  ــه   ده دات شه نگال  كه وتنى 

دوای   داعش  چه كدارانی   ده ست  كه وته   شه نگال  قه زای  

خه ڵكه كه شی   و  تێیدا   پێشمه رگه   هێزه كانی   كشانه وه ی  

ئاواره بوون«)18(. هه روه ها له هه واڵێكى تریدا به مشێوه یه  

پێشمه رگه :  پاڵ  ده داتــه   شه نگال  كه وتنى  به پرسیارێتى 

دوای  داعش،  چه كدارانی   ده ست  كه وته   شه نگال  قه زای  

ئه وه ی  هێزه كانی پشمه رگه  پاشه كشه یان كرد)19(. به ڵام، 

به رپرسیارێتى  هه واڵدا  یه ك  له   ته نها  ئێن  ئێن  كه ى 

پارتى  »هێزه كانى  ئه ستۆی  ده خاته   شه نگال  كه وتنى 

ئه مڕۆ  سه رله به یانی   به مشێوه یه :  كوردستان«  دیموكراتى 

دوای  کشانه وه ی  هێزه کانی  پێشمه رگه ی  پارتی  دیموکراتی  

کوردستانی  ئێراق له شه نگال گروپه  چه ته کانی  داعش ئه و 

ئاماژه   ده بێت   لێره دا  به ڵام  داگیرکرد)20(.«  ده ڤه ره یان 

ڕاپۆرته كه ى  خــۆى  ئێن  ئێن  كــه ى  كه   بكرێت،  ــه وه   ب

فورات  ئاژانسی  له لایه ن  ڕاپۆرته كه   به ڵكو  نه كردووه ، 

نیوزه وه  كراوه و ئه و ئاژانسە خاوه نى ئه و ڕاپۆرته یه ، كه ى 

ئێن ئێن ته نها لێی وەرگرتووە . له لایه كى تره وه  هه روه ك 

له  خشته كه دا دیاره  له یه كێك له هه واڵه كانیدا، كه ى ئێن ئێن 

شه نگال  كه وتنى  به رپرسیارێتى  ناڕاسته وخۆ  به شێوه یه كى 

پێویست  ته قه مه نى  و  چه ك  نه بوونى  به   ده به ستێته وه  

له به رده ستى هێزه كانى پێشمه رگه دا، به مشێوه یه : »ئه مڕۆ 

هێزی پێشمه رگه  له  قه زای شه نگال و زوممار كشانه وه ، 

چه ندین  ــه وه ی  ئ پــاش  ئه مڕۆ،  ئــێــواره ی  سه رله   بــه ڵام 

چه ند  له   پێگه یشت،  ته قه مه نییان  و  چه ك  نوێی  جۆری 

قۆڵێكه وه  هێرشیان ده ستپێكرده وه  و به پێی زانیارییه كانی 

KNNC له ئێستادا هێزی پێشمه رگه  شارۆچكه ی زومماری 

كۆنترۆڵكردووه ته وه  و له  چه ند قۆڵێكه وه  هێرش بۆسه ر 

شه نگال ده ستیپێكردووه ». )21(

سه ره كى  هۆكارى  بكرێت،  ئه وه   تێبینى  پێویسته   لێره دا 

ئه وه ى كه  كه ى ئێن ئێن كه وتنى شه نگال ده داته  پاڵ » 

كوردستان  دیموكراتى  پارتى  هێزه كانى  نه ك  پێشمه رگه » 

كاته دا  له و  ــۆڕان  گ بزوتنه وه ى  ده گه ڕێته وه   ئــه وه   بۆ 

كوردستان  دیموكراتى  پارتى  له گه ڵ  سیاسی  ڕێكه وتنى 

بۆ  له حكومه تدا)22(.  بووه   پارتى  هاوبه شى  و  هه بووه  

تێكچوونى  له دواى  لێكۆڵه ر  بانگه شه یه   ئه م  سه لماندنى 

په یوه ندییه كانى پارتى دیموكراتى كوردستان و بزوتنه وه ى 

گۆڕان دوو ڕۆژى ترى له  ڕووماڵى میدیایی كه ى ئێن ئێن 

كه وتنى  ساڵیادى  ڕۆژه ش هه ردوو  دوو  ئه و  وه رگرتووه ، 

تێكچوونى  لــه دواى  دا.   2017 و   2016 له ساڵى  شه نگالن 

پارتى، گوتارى  له گه ڵ  بزوتنه وه ى گۆڕان  په یوه ندییه كانى 

كه ى ئێن ئێن به ته واوه تى پێچه وانه  ده بێته وه ، به شێوه یه ك 

كه ى ئێن ئێن هه روه ك له  خشته كه شدا دیاره  سه د له سه د 

هێزه كانى  ئه ستۆى  ده خاته   شه نگال  كه وتنى  به رپریارێتى 

له هه واڵێكیدا  بۆنموونه ،  كوردستان.  دیموكراتى  پارتى 

دوو  یــادی  بۆ  مه راسیمێك  »هه ڵه بجه ؛  به ناونیشانى 

ساڵه ی داگیركردنی شه نگال سازكرا«، كه ى ئێن ناوه ڕۆكى 

ئابی   3ی   ڕۆژی   داڕشــتــووه :  به مشێوه یه   هه واڵه كه ى 

ساڵی  2014 دوای  كشانه وه ی  هێزه كانی  پارتی  دیموكراتی  

كوردستان، قه زای شنگال كه وته  ده ست چه كدارانی  داعش  

له لایه ن  ئێزیدی   هاوڵاتی  به سه دان  ئه وه شه وه   به هۆی  و 

داعشه وه  كوژران و هه زاران ژن و منداڵ و پیاویش تائێستا 

له هه واڵێكیتریدا  شێوه ،  به هه مان  شێونن)23(.  بێسه رو 

هه زار   18 شه نگالدا  داگیركردنی   كاتی  »له   به ناونیشانى 

چه كداری پارتی له  ناوچه كه  بوون« كه ى ئێن به مشێوه یه  

كوردستان:  دیموكراتى  پارتى  به رپرسیارێتى  به   ئاماژه  

داگیركردنی  و  ئــاب  3ی  كاره ساتی  به سه ر  ســاڵ  سێ 

شه نگال تێده په رێت و تائێستاش به شێكی  نهێنی هه ڵهاتنی 

به پێی  به نهێنی ماوه ته وه ،  ناوچه كه   له   پارتی  چه كدارانی 

زانیارییه كانی KNN له  كاتی هێرشه كه ی داعشدا 18 هه زار 

چه كداری پارتی له و ناوچه یه  بوون و له لایه ن ژماره یه ك 

سه رپه رشتی  پارتییه وه   حزبی   و  سه ربازی   به رپرسانی   له  

ده كران )24(.

ده سته واژە  سۆزدارییه كان

سۆزداریی  زاراوه ى  ووشه  و  چه ندین  كه ناڵه كه   هه ردوو 

هه روه ك  به كارهێناوه .  نزیكیان  له یه كتر  و  جۆراوجۆر 

له پێشتریشدا باسكرا، ئه و زاراوانه   به سه ر پێنج گروپ یان 

زاراوه ى سه ره كی جیاوازدا دابه شكراون. ئه وانیش برتیتین 

و  توندوتیژى  مرۆیی،  كاره ساتى  هه ڵهاتن،  و  ئاواره   له : 

توندوتیژى  یان  سێكسی  ده سترێژى  وه حشیگه رانه ،  كاری 

له سه ر بنه ماى جێنده ر، جینۆساید یان كۆمه ڵكوژى.

به كارهێنراوه   جار  زۆرترین  هه ڵهاتن  ــاواره و  ئ ووشــه ى 

له لایه ن هه ردوو كه ناڵه كه وه . بۆ نموونه ، ئه م زاراوه یه  145 

جار له لایه ن كه ناڵى ڕووداوه وه  دووباره  كراوه ته  له ڕاپۆته  

پێنج ڕۆژه دا. كه ناڵى ڕووداو  ئه و  له ماوه ى  هه واڵه كانیدا 

له  یه كێك له   زاراوه یه  كردووه   ئاماژه ى به م  به مشێوه یه  

كارەساتێكی  رۆژێكە  چەند  ماوەی  هه واڵه كانیدا:  ڕاپۆرته  

گەورە بەرۆکی ئێزدییەكان و ئەو دەڤەرەی گرتووە، کە 

ئێزدی  هاونیشتمانی  هەزار   300 نزیکەی  دەژین،   تێیدا 

بەهۆی  بەساڵداچوو  و  ژن  و  منداڵ  دەیان  ئاوارەبوون، 

گەرما و نەبوونی خۆراک و ئاوەوە گیانیان لەدەستداوە)25(.

به هه مان شێوه  ئه م چه مكه  زۆرترین جار له لایه ن كه ناڵى 

136جار  به شێوه یه ك  به كارهێنراوه ،  ئێنه وه   ئێن  كه ى 

ئێندا  ئێن  كه ى  هه واڵه كانى  ڕاپۆرته   له   ــه   زاراوه ی ئه م 

دووباره  بۆته وه . كه ى ئێن ئێن به مشێوه یه  ئه م ووشه یه ى 

لە  کەس  هەزار   200 ئێستا  تا  کەم  لانی  به كارهێناوه : 

قەزای شنگال بە هۆی هێرشەکانی چەکدارانی داعشەوە 

ئاوارەبوون و کە زۆربەیان کوردانی ئێزدیین)26(.

یه كێكی تر له و ده سته واژانه ى كه  به كارهێنراوه  له  ڕووماڵى 

میدییایی ڕووداو و كه ى ئێن ئێندا، ده سته واژه ى كاره ساتى 

كاره ساتی  ووشــه ى  جار   101 ڕووداو  كه ناڵى  مرۆییه . 

زاراوه كانى مردن  به شێوازى جیاجیا،  به كارهێناوه   مرۆیی 

له م  جار  زۆرترین  تینوێتییه وه،  به هۆى  مردن  له برسا، 

له مانشێتێكى  نموونه ،  بۆ  به كارهێنراون.  چوارچێوه یه دا 

هه واڵى كه ناڵى ڕووداو دا هاتووه : به شێك له  ئاواره كانى 

چیاى شه نگال دوو ڕۆژه  نانیان نه خواردووه ». له هه واڵێكی 

و  نان  »لێرە  به كارهێنراوه :   به مشێوه یه   زاراوه كه   تردا، 

ئاو نییە. تراژیدیایەکی مرۆیی بە چاوی خۆمان دەبینین. 

فیلمکردنی  بە  لە  دەیانبینین زۆرتر  لێرە  ئەو دیمەنانەی 

چیرۆکە سەرەتاییەکانی نێو ئەو کتێبانە دەچن کە لەسەر 

هۆلۆکۆست و ئەنفال نووسراون. کاتێک لێرە لە یەکێک 

دەپرسیت: “چۆنیت؟” وەڵامتدەداتەوە: “برسیمە”.« )27( 

ئه و  چیرۆكى  به ناونیشانى:  هاوشێوه دا  تری  له هه واڵێكى 

به مشێوه یه   له هه واڵه كه دا  گریاند،  ده خیلی  ڤیان  دایكەی 

زاراوه كه  به كارهێنراوه : » ڤیان دەخیل باسی رووداوێك 

دەكات و دەڵێ »ئاخر چۆن خۆم رابگرم و نەگریم كاتێك 

دایكێك تەلەفۆنم بۆ دەكات و دوو منداڵی لە بەر تێنوێتی 

و برسێتی گیانیان لە دەستداوە، ئەو ژنە بە تەلەفۆن پێی 

دیكەشیان  ئەوی  و  بووە  مانگ  منداڵێكی سێ  كە  گوتم 

بەر  لە  لە چیای شنگال  نیو بووە،  تەمەنی دوو ساڵ و 

بێ ئاوی و برسێتی مردوون، بۆیە منیش كۆنترۆڵی خۆم 

پەرلەمانی  ناو  لە  كرد  گریان  بە  دەستم  و  دەستدا  لە 

عێراق«)28(.

مرۆیی  كاره ساتى  چه ترى  كه له ژێر  تر  زاراوانـــه ى  ئه و 

جێگه ى كراوه ته وه  بریتین له : تراژیدیا، كاره ساتى مرۆیی، 

ده سته واژه ى  نموونه ،  بۆ  له ده ستدان.  گیان  گیرخواردن، 

هه واڵییه كانى  ڕاپۆرته   له   شێوه یه   به م  له ده ستدان  گیان 

منداڵ  ئەو  ژمارەی  شنگال  چیای  »لە  هاتووه :  ڕووداودا 

و بەساڵاچووانەی گیانیان لەدەستدەدەن هێندە زۆرە کە 

مەرگی  شاهیدی  رابردوودا  رۆژی  چوار  لە  ناژمێردرێن. 

کە  دەمرێت  زۆر  هێندە  خەڵک  بــووم.  کەس  چەندین 

هەر سەرە کاژێرێک چاوەڕوانی هەواڵی گیانلەدەستدانی 

لەبەرئەوەی  دەکەین.  بەساڵاچووێک  یان  دیکە  منداڵێکی 

هەمووکەس مۆبایلەکەی شەحنی لەسەر نییە هەواڵی مردن 

یەکێک  کاتێک  بڵاودەکرێتەوە.  شنگالدا  چیای  بە  بەپێ 

دەبینین لەدوورەوە بەپێ دێت، دڵنیاین یان هەڵاتووە یان 

هەواڵی مردنی پێیە«)29(.

ووشه ى تراژیدیا یه كێكى  تره  له و زاراوه  سۆزدارییانه ى كه  

ئه م  كاره ساتى مرۆییه وه ،  پۆلێنى  له  خشته كه دا خراوه ته  

زاراوه یه  چه ندین جار له لایه ن ڕووداوه وه  به كارهێنراوه ، 

ته نانه ت له  مانشێتى هه واڵیشى بۆ ته رخانكراوه . بۆ نموونه ، 

داڕێژراوه :  ناونیشانه   به م  ڕووداو  هه واڵێكى  ناونیشانى 

رووداو  بێژەرەکەی  و  پەیامنێر  شنگال  چیای  »تراژیدیای 

دەگریێنێ«. ناوه ڕۆكى ئه م هه واڵه  به م شێوه یه  داڕێژراوه : 

»لەکاتی گێڕانەوەی تراژیدیای چیای شنگال خۆی پێنەگیرا 

و دەستیکرد بە گریان و بێژەرەکەی رووداویش بە هەمان 

شێوە)30(.«

كه ناڵى كه ى  ڕووداو،  میدیایی  ده زگای  به هه مان شێوه ى 

سۆزداریی  زاراوه ى  به رچاو  به ڕێژه یه كى  ئێنیش  ئێن 

جار   60 ئێن  ئێن  كه ى  به كارهێناوه .  مرۆیی  كاره ساتى 

له ژێر  لێكۆڵینه وه دا  له م  كه   به كارهێناوه   زاراوانــه ى  ئه و 

ناوى كاره ساتى مرۆیی پۆلێن كراون، له و زاراوانه ش كه  

له ده ستدان  گیان  له   بریتین  به كارهێنڕاون  جار  زۆرترین 

به هۆى برسێتى و تینوێتییه وه ، مردن، كاره ساتى مرۆیی، 

گیرخواردن، تراژیدیا. بۆ نموونه ، له هه واڵێكى دا كه ى ئێن 

ئێن به مشێوه یه  باس له  خراپی ڕه وشى ئێزیدییه كانى چیاى 

شه نگال ده كات به هۆى بێ نان و ئاوییه وه : ئێزیدییه كان 

له  چیای  شنگال بێ  نان و بێ  ئاون، په رله مانی  كوردستان 

و حكومه تی  هه رێمی  كوردستان، تا ئێستا چه ند جارێك به  

فڕۆكه  ئاو و خواردنی  ره وانه ی ئه وان كردووه، به پێی  ئه و 

هه واڵانه ی  بڵاوبووه ته وه ، تا ئێستا 20 كه س له و ئێزیدیانه  

به  هۆی  تینوێتی  و برسییه تییه وه  گیانیان له ده ستداوه  كه  

به ناونیشانى،  تریدا  له هه واڵێكى  منداڵن)31(.  زۆربه یان 

گیانیان  به ساڵاچوو  و  منداڵ    20 شه نگال  »له شاخی  

ئێزیدییه كان  دۆخى  به   ئاماژه   شێوه یه   به م  له ده ستدا«، 

منداڵ  و   20 ئاوییه وه :  بێ  نانی و  بێ  به ده ست  ده كات 

به ساڵاچووی ئێزیدی له  شاخی شه نگال به هۆی برسێتی  و 

گه رماوه  گیانیان له ده ستداوه  له  24 كاتژمێری ڕابردوودا 20 

منداڵ  و به ساڵاچوو له  شاخی شه نگال به هۆی برسێتی  و 

گه رماوه  گیانیان له ده ستداوه »)32(.

یه كێكى تر له و زاراوه  سۆزدارییانه ى كه  له لایه ن كه ناڵى 

بۆ  به كارهێنراون  ئێنه وه   ئێن  كه ى  كه ناڵى  و  ڕووداو 

ئێزیدییه كان  ناهه مووارى  له دۆخى  كــردن  گــوزارشــت 

ڕووداو  وه حشیگه رییه .  كــارى  و  توندوتیژى  زاراوه ى 

له كۆى هه واڵه كانیدا 21 جار زاراوه كانى وه ك توندوتیژى و 

كوشتن و سه ربڕین و له سێداره دانى بڵاوكردۆته وه . كه ناڵى 

به   ئاماژه   ناوه ڕۆكى هه واڵه كانیدا  مانشێت و  له   ڕووداو 

كاره  وه حشیگه ره كانى داعش ده كات. بۆ نموونه ، مانشێتى 

»چەکدارانی  ــژراوه :  داڕێ به مشێوه یه    ڕووداو  هه واڵێكى 

داعش سێکس لەگەڵ کچە کوردە ئێزدییەکان دەکەن و دواتر 

سەریان دەبڕن«، له ناوه ڕۆكى هه واڵه كه دا هاتووه : »ژنێکی 

کوردی  ئێزدی که  به چاوی خۆی ده ستدرێژی چه کدارانی 

داعشی بۆ سه ر ژنه کانیان بینیوه ، ده ڵێ »دوای ده ستدرێژی 

سێکسی، سه ری ژنه کان له  لاشه یان جیاده که نه وه«)33(.. 

له و زاراوانه ى تر كه  له لایه ن ڕووداوه وه  به كارهاتوون بۆ 

ته قاندنه وه ى  داعش،  وه حشیگه ره كانى  كاره   وه سفكردنى 

مه زارگه  ئایینییه كانه . بۆ نموونه ، ڕووداو هه واڵێكى له سه ر 

له لایه ن  كردووه   زه ینه ب  سه یدە  مه قامى  ته قاندنه وه ى 

چه كدارانى ده وڵه تى ئیسلامییه وه)34(.  .

كه  له لایه ن  سۆزدارییانه ى  ده سته واژه   له و  تر  یه كێكى 

كارى  ئێنه وه    ئێن  كه ى  و  ڕووداو  كه ناڵى  ــه ردوو  ه

له سه ركراوه  له كاتى كه وتنى شه نگال، ده سترێژى سێكسییه  

بۆ سه ر كچان و ژنانى ئێزیدى. به شێوه یه كى گشتى سێ 

له ڕووماڵى  به كارهێنراوه   یه كترى  له   نزیك  ده سته واژه ى 

ده سترێژى  له :  بریتین  ئه وانیش  میدیاكه دا  ــه ردوو  ه

سێكسى، فڕاندن و فرۆشتن و به كۆیله كردن، توێژه ر هه ر 

كردووه   پۆلێن  گروپدا  یه ك  له ژێر  ده سته واژه كه ى  چوار 

به ناونیشانى ده سترێژى سێكسی بازرگانیكردن به  مێیینه ى 

ئێزیدییه كانه وه .  ڕووداو له  ڕاپۆرته  هه واڵییه كانیدا له ماوه ى 

ئه و پێنج ڕۆژه دا 27 جار ده سته واژه ى ده ستدرێژى بۆ سه ر 

بڵاوكردۆته وه .  داعشه وه   له لایه ن  ئێزیدى  ژنانى  و  كچان 

داعش  به ناونیشانى: »چەکدارانی  له هه واڵێكدا  بۆنموونه ، 

دواتر  و  دەکەن  ئێزدییەکان  کوردە  کچە  لەگەڵ  سێکس 

ئێزیدییه كانه وه   كورده   ئاواره   »له زارى  دەبڕن«،  سەریان 

ئاماژه ى به وه  كردووه  كه  چه كداره كانى داعش ده چنه  نێو 

خێزانه  كورده  ئێزیدییه كان، هه رچی كچی جوانه  ده یبه ن 

و ده ڵێن ئه مه  بۆ ئه میره كه مان، ئه وه شى كه  ده مێنێته وه  

ده سترێژى سێكسی ده كه نه  سه ر)35(..«

فرۆشتن،  و  به كۆیله كردن  ده سته واژه كانى  سه باره ت 

دایكێك  »چیرۆكی  به ناونیشانى:  له هه واڵێكیدا،  ڕووداو 

به م  هه واڵه كه دا  له ناوه ڕۆكى  گریاند«،  دەخیلی  ڤیان 

به كارده هێنێت: »نزیكەی  ئه و دوو ده سته واژه یه   شێوه یه  

داعشەوە  چەكدارانی  لایەن  لە  ئێزدی  كچی  و  ژن   400

لە نەخۆشخانەی تەلەعفەر دەستبەسەركراون، هەڕەشەی 

فرۆشتنیان وەك كۆیلە لێدەكرێت«)36(.. له هه واڵێكى دا 

به ناونیشانى: »500  ژنی كوردی ئێزدی رفێندراون«، ڕووداو 

به مشێوه یه  ووشه ى ڕفاندنى به كارهێناوه : »پێنجسەد ژنی 

لەلایەن  ــردوودا  راب رۆژی  دوو  لەماوەی  ئێزدی  كوردی 

چەكدارانی داعشەوە رفێندراون)37(..« له لایه كى تره وه ، 

ڕاپۆرته  هه واڵییه كانیدا  له   ئێن  ئێن  به هه مان شێوه  كه ى 

بۆسه ر  سێكسى  ده سترێژى  به ده سته واژه ى  داوه   گرنگى 

ژنان و كچانى یه زیدى. به ڵام كه ى  ئێن ئێن ته نها 7جار 

ده سترێژى  وه ك  زاراوه كانى  هه واڵییه كانیدا  ڕاپۆرته   له  

ژنانى  به كۆیله كردنى  و  فرۆشتن  و  فڕاندن  و  سێكسی 

هه واڵیدا  ڕاپۆرتێكى  له   نموونه ،  بۆ  كــردووه .  ئێزیدى 

ئێزیدی   له سه ر  جیهانیانه ی   رێكخراوه   »ئه و  به ناونیشانى 

زاراوانه ى  ئه و  به مشێوه یه   ئێن  ئێن  كه ى  ده نگ«  هاتنه  

كچی   و  ژن  سه دان  داعش،  »چه كدارانی   به كارهێناوه : 

مه سیحی  و ئێزدییان ڕفاندوه  و له  بازاڕێكی  موسڵ وه كو 

كۆیله   نمایشیان كردون )38(.

كه ناڵه كه وه   هه ردوو  له لایه ن  كه   عاتیفی  زاراوه ى  كۆتا 

به كارهێنراوه  بۆ وه سفكردنى دۆخى دژوارى ئێزیدییه كان 

شه نگال  سه ر  بۆ  ئیسلامى  ده وڵه تى  هێرشه كانى  له دواى 

زاراوه ى كۆمه ڵكوژى و جینۆسایده . ڕووداو له كۆى ئه و 121 

هه واڵه ى كه  له ماوه ى پێنج ڕۆژدا له سه ر كه وتنى شه نگال 

كردوویه تى، 8 جار ووشه ى كۆمه ڵكوژى به كارهێناوه . بۆ 

نموونه ، ڕووداو چاوپێكه وتن له گه ڵ به پرسێكى حكومه تى 

هه رێمى كوردستان ده كات كه  به م شێوه  باس له  كۆمه ڵكوژى 

داعش ده كات به رامبه ر یه زیدییه كان: ئه وه ى كه  ده كرێت 

شێوه ى  به هه مان  مرۆییه)39( .  كاره ساتى  و  جینۆساید 

ڕووداو، كه ناڵى كه ى ئێن ئێنیش، زاراوه ى كۆمه ڵكوژى و 

جینۆساید به كار ده هێنێت بۆ وه سفكردنى كوشتن و بڕینى 

یه زیدییه كان له لایه ن داعشه وه . بۆ نموونه  له  هه واڵێكیدا، 

ــرده وه   ك لــه   گــوزارشــت  شێوه یه   ــه م  ب ئێن  ئێن  كــه ى 

توندوتیژه كانى داعش ده كات به رامبه ر یه زیدیه كان: داعش 

ده ستى كردووه  به  جینۆسایدكردنى یه زیدى و كه مینه كانى 

ده وربه رى موسڵ)40(. لێره دا پێویسته  تێبینى ئه وه  بكه ین، 

پاڵنه رى سه ره كى به كارهێنانى ده سته واژه  سۆزدارییه كان بۆ 

پێناسه كردنى ئه و كاره ساتانه ى  له سه ر ده ستى چه كدارانى 

كه   بووه   ئه وه   بۆ  ئێزیدییه كاندا  هێنراوه   به سه ر  داعش 

داعش  لــه دژى  كوردستان  هه رێمى  ناوخۆیی  ڕایگشتى 

دروستبكات، به مانایه كى تر ڕووداو له ڕێگه ى به كارهێنانى 

ئه م چه مكه  سۆزدارییانه وه  ویستویه تى پشتیوانییه كى گه وره ى 

ناوخۆیی بۆ ڕووبه ڕووبوونه وه ى داعش دروستبكات. لێره دا  

به كارهێنانى زاراوه  سۆزدارییەکان بۆ جوڵاندنى ڕایگشتى 

ئه مه ش  كوردستان،  دیموكراتى  پارتى  لــه دژى  نه بووه  

له به رئه وه ى ڕووداو به رپرسیارێتى كه وتنى شه نگال ناخاته  

ئه ستۆى پارتى دیموكراتى كوردستان. هه مان شت ڕاسته  

بۆ كه ى ئێن ئێن له گه ڵ بوونى یه ك جیاوازى، كه ى ئێن 

ئێن هاوشێوه ى ڕووداو ویستویه تى پاڵپشتییه كى ناوخۆیی 

به  به ڵام،  دروستبكات.  داعش  ڕووبه ڕووبوونه وه ى  بۆ 

جار  زۆرترین  ئێن  ئێن  كه ى  كه   ئه وه ى   لەبەرچاوگرتنى 

له  كه وتنى  ئاماژه ى به وه  داوه  كه    پێشمه رگه  به رپرسه  

بریتی  ئێن  ئێن  كه ى  ترى  پاڵنه رێكى  ره نگه    شه نگال، 

بووبێت له وه ى كه  سه رنجى ڕایگشى بۆ ئه وه  ڕابكێشێت 

كه  پێشمه رگه  لاوازه و پێویستى به  ڕیفۆرمه ، كه  ئه مه ش 

بزوتنه وه كه دا  سه ره كییه كانى  ئه جێندا  له   یه كێك  له گه ڵ 

بریتییه  له   یه كخستنه وه ى هێزه كانى  یه كده گرێته وه ، كه  

ئاسایش و پێشمه رگه .

ده رئه نجام

ئه م لێكۆڵینه وه یه  به  سوود وه گرتن له  تیۆرى فره یمینگ 

وڵامى ئه و پرسیاره  سه ره كییه ى دایه وه  كه  چۆن كه ناڵى 

ڕووداو و كه ناڵى كه ى ئێن ئێن ڕووماڵى كه وتنى شه نگالیان 

هه واڵییه كانى  ڕاپۆرته   دا.   2014 ئابی  3ى  له   كــردووه  

كه وتنى  سه ره تاى  ڕۆژى  پێنج  له ماوه ى  كه ناڵه   دوو  ئه و 

فره یمینك  تیۆرى  بنه ماى  له سه ر  وه رگیراوه  و  شه نگالدا 

لێكۆڵینه وه كه   كراوه .  هه واڵیانه   ڕاپۆرته   ئه و  بۆ  شیكارى 

ئێن  له  كه ى  زیاتر  به و ده رئه نجامه  گه یشت كه  ڕووداو 

لێكه وته   و  شه نگال  كه وتنى  خستۆته سه ر  فۆكه سى  ئێن 

ڕووداو  به رپرسیارێتییه وه ،  لــه ڕووى  مه ترسیداره كانى. 

به رپرسیارێتى  كه وتنى شه نگالى نه خستۆته پاڵ هێزه كانى 

ڕاستییه ى  ئه و  ســه ره ڕاى  كوردستان،  دیموكراتى  پارتى 

به رپرسیارى  كوردستان  دیموكراتى  پارتى  هێزه كانى  كه  

ڕووداو  ــه ڵام  ب شه نگال،  له كه وتنى  ــوون  ب ســه ره كــی 

به رپرسیارێتییه كه ى خستۆته  ئه ستۆى پێشمه رگه  به گشتى. 

له برى  ڕووداو  پێكرا،  ئاماژه ى  لێكۆڵینه وه كه دا  له   وه ك 

ئه وه ى كه وتنى شه نگال بخاته  ئه ستۆى هێزه كانى پارتى، 

نه ك هه ر به رپرسیارێتى كه وتنى شه نگالى نه خستۆته  سه ر 

هێزه كانى پارتى، به پێچه وانه وه  به شێوه یه كى ئه ڕێنى باسى 

له و ڕۆڵه  گرنگه  كردووه  كه  هێزه كانى پارتى دیموكراتى 

لــه ڕووبــه ڕووبــوونــه وه ى  شــه ڕ  له به ره كانى  كوردستان 

خستنه  ئه ستۆى   له ڕووى  ده یگێڕن.  داعشدا  چه كدارانى 

به رپرسیارێتى كه وتنى شه نگال، كه ى ئێن ئێن خاوه نى دوو 

ڕووماڵى پێچه وانه  و دژ به یه كه ، له پێنج ڕۆژى سه ره تاى 

كه وتنى شه نگال، كه ى ئێن ئێن كه وتنى شه نگال ده خاته  

ئه ستۆى هێزه كانى پێشمه رگه ، ته نها له یه ك ڕاپۆرتیدا ئاماژه  

كوردستان  دیموكراتى  پارتى  هێزه كانى  كه   ده كات  به وه  

به رپرسیارن له  كه وتنى شه نگال، ئه و ڕاپۆرته ش كه ى ئێن 

نیوز  فورات  ئاژانسی  له   به ڵكو  نیه،   خاوه نى  خۆى  ئێن 

وه ریگرتووه. لێكۆڵه ر له لێكۆڵینه وه كه دا بانگه شه ى ئه وه ى 

كرد، كه  ئه م ڕووماڵه  شه رمنانه ى كه ى ئێن ئێن به رامبه ر 

به  كه وتنى شه نگال بۆ ئه وه  ده گه ڕێته وه  كه  بزوتنه وه ى 

گۆڕان له وكاته دا ڕێكه وتنى سیاسی له گه ڵ پارتى دیموكراتى 

كوردستان هه بووه و هاوبه شى پارتى بووه  له  حكومه تدا. 

توێژه ر ئه م بانگه شه یه ى به وه رگرتنى دوو  ڕۆژى تر  له  

ڕووماڵى كه ى ئێن ئێن،  دواى تێكچوونى په یوه ندییه كانى 

گۆڕان و پارتى پشتڕاستكرده وه ،  ئه و دوو ڕۆژه ش ساڵیادى 

 2016 له ساڵى  بوون  شه نگال  كه وتنى  سێهه مى  و  دووه م 

ئێنى  ئێن  كه ى  كه ناڵى  ساڵیاده دا،  دوو  له م  2017دا.   و 

سه ر به  بزوتنه وه ى گۆڕان سه د له  سه د كه وتنى شه نگال 

كوردستان.  دیموكراتى  پارتى  هێزه كانى  ئه ستۆى  ده خاته  

له سه ر بنه ماى ئه م ڕووماڵه  دوو فاقیه ى كه ى ئێن ئێن، 

لێكۆڵینه وه كه  به و ده رئه نجامه  گه یشت كه  ڕووماڵى میدیایی 

له سه ر بنه ماى به رژه وه ندى سیاسی له كاتێكه وه  بۆ كاتێكى 

تر ده گۆڕێت. ئه گه رچی هه ردوو كه ناڵه كه  به جیاواز باسیان 

له  به رپرسیارێتى كه وتنى شه نگال كردووه ، به ڵام هه ردوو 

كه ناڵه كه  هه وڵیانداوه  هه ست و سۆزى خه ڵكى هه رێمى 

كوردستان له دژى كرده وه  توندوتیژه كانى داعش بجوڵێنن، 

له پێناو دروستكردنى ڕایگشتى له دژى داعش.

ناوه نــدی  كوردســتان بــۆ توێژینــه وه  لــه  ململانــێ و قه یرانــه كان ناوه ندێكــی  قازانــج نه ویســتی ســه ربه خۆیه ، 

ــا  ــتی ، هه روه ه ــه  ڕای  گش ــكردنی  ب ــه وه و پێشكه ش ــی توێژین ــتگیریكردن و هاندان ــدان و  پش ــۆ ئه نجام كارده كات ب

وه رگێڕانــی  كتێــب و نوێتریــن توێژینــه وه  جیهانییــه كان بــۆ ســه ر زمانــی  كــوردی و ده وڵه مه ندكردنــی  لیتریچــه ی  

ــی  و  ــه  سیاس ــۆ گرفت ــه ر ب ــه وه ی  چاره س ــتی  دۆزین ــه  مه بەس ــده ، ب ــاتی  ئاین ــه ت و دیراس ــی  سیاس ــوردی  له بواره كان ك

ــه ڕووی   ــه  ڕووب ــانه ی  ك ــه و هه ڕە ش ــورد ل ــیی  ك ــته بژێری  سیاس ــه وه ی  ده س ــه كان، ئاگاداركردن ــی  و ئه منیی كۆمه ڵایه ت

كوردســتان و ناوچه كــه  ده بنــه وه .

